
sþ. 827. Lög [76. mál]
um breyting á áfengislögum, nr. 33/1935.

(Afgreidd frá sþ. 6. marz.)

1. gr.
Við 16. gr. laganna bætast tvær nýjar málsgr., svo hljóðandi:
Enn fremur er þeim heimilt að rannsaka, hvort bifreiðar hafi áfengi með-

ferðis, þó að það sé löglega keypt, enda liggi fyrir rökstuddur grunur um, að áfengið
sé ætlað til ólöglegrar sölu.

Nú finnst áfengi í bifreið, þegar svo stendur á sem i næstu' málsgr. hér á undan
segir, og skal þá refsa eiganda þess sem hann væri sekur um ólöglega áfengissölu,
nema hann sanni með sterkum líkum, að áfengið sé ekki ætlað til sölu.

2. gr.
Á eftir 1. mgr. 36. gr. laganna komi ný málsgrein. svo hljóðandi:
Brot gegn 4. mgr. 16. gr. varða sektum, er nema í fyrsta sinn fimmföldu og í

annað sinn tíföldu söluverði þess áfengis, sem ætlað er til ólöglegrar sölu. Brjóti
nokkur oftar ákvæði þeirrar málsgreinar, eða geri sér ólöglega áfengissölu að at-
vinnu, varðar það auk sektar fangelsi allt að 3 mánuðum. Hafi bifreiðarstjóri
ítrekað gerzt sekur um ólöglega áfengissölu', varðar það hann missi réttar til að
stjórna bifreið um stundarsakir, þó eigi skemur en 3 mánuði, eða fyrir fullt og
allt, ef miklar sakir eru eða brot er margítrekað. Áfengi, sem flutt er eða geymt
ólöglega i bifreið, skal gert upptækt.

3. gr.
Lög þessi öðlast þegar gildi.


